
হায় ঐ বিধাতা, ভাগ্যত লিখোঁতা,

 কপালত লিখিলি ভাল।

অবুজন মনক বুজাব নোৱাৰোঁ,

 নিজে চপাই ললোঁ কাল॥ ২৪৬।



চৰাই কুমলীয়া উৰিব নোৱাৰে,

 ঘূৰি ঘূৰি ডালতে পৰে।

মন কুমলীয়া  পাহৰিব নোৱাৰে,

 ঘূৰি ঘূৰি মনতে পৰে॥ ২৪৭।



বাৰীত জাহাজী কল ৰুই গলোঁ,

 মেলিলে আঠিয়াই থোক।

চেনেহৰ পিৰিতি  ঢোপাত মৰহিলে,

 সন্তাপে দহিছে মোক॥ ২৪৮।



আজি কি-এ বাৰ,  শনি, সমনীয়া,

 আজি কি-এ বাৰ, শনি।

আমাৰে কপালত  বিধাতাই লিখিলে,

 মটা হাঁহে পাৰিছে কণি॥ ২৪৯।



সৰুৰ-এপৰা,  হেৰা প্ৰাণেশ্বৰী,

 আছিলোঁ তোমাকে ধিয়াই।

দেখিলোঁ বুলিয়ে  পাম কেনে কৰি,

 মোৰ যে কপালত নাই॥ ২৫০।

		 এই পৃষ্ঠাটো শেষবাৰৰ কাৰণে ১৯ ডিচেম্বৰ ২০২৩ তাৰিখে ২২:৪১ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

